
Ledscha d’impostas da la Corporaziun evangelica 

Scuol/Tarasp 

as basond sülla ledscha davart las impostas cumünalas e davart l’imposta 

da baselgia dal chantun Grischun 1) 

relaschà da la radunanza generala da la Corporaziun evangelica 

Scuol/Tarasp, als 5 december 2008 

I. Disposiziuns generalas 

Art. 1 

1 La Corporaziun evangelica Scuol/Tarasp (corporaziun) inchascha las se-

guaintas impostas tenor las disposiziuns dal dret chantunal: 

a) ün’imposta sün entradas e sün facultà. 

b) ün’imposta supplementara ed ün’imposta penala. 

Art. 2 

Uschenavant sco cha quista ledscha nu cuntegna regulaziuns, vegnan 

applichadas confuorm al sen las disposiziuns da la ledscha davart las 

impostas cumünalas e davart las impostas da baselgia sco eir da la ledscha 

cumünala d’impostas e da la ledscha chantunala d’impostas. 

II. Dret material 

Art. 3 

1 Las impostas süllas entradas e sülla facultà vegnan inchaschadas in 

pertschients da l’imposta chantunala simpla. 
2 La radunanza da la corporaziun fixescha il plü tard in december il pè 

d’impostas per l'on fiscal seguaint. 

Art. 4 

1 Obliadas da pajar impostas sun tuot las persunas chi sun commembras da 

la corporaziun, sco eir tuot las persunas evangelicas refuormadas chi 

abitan dadour il territori da la corporaziun e chi sun obliadas 

limitadamaing da pajar a la corporaziun impostas tenor il dret chantunal. 

2 L'oblig da pajar impostas as drizza tant tenor l'appartgnentscha 

ecclesiastica da las singulas persunas chi sun obliadas da pajar impostas a 

la fin da la perioda fiscala o a la fin da l'oblig da pajar impostas, sco eir 

tenor las disposiziuns da la ledscha chantunala d’impostas. 
3 In lais, illas qualas ils conjugals appartegnan a differentas confessiuns, 

ston gnir scumpartits ils factuors totals mez per ün sün ils duos conjugals. 

III. Dret fuormal 

Art. 5 

1 Per exeguir quista ledscha sun cumpetentas – cun resalva da l'alinea 2 – 

las autoritats chi sun incumbenzadas cull'execuziun da las impostas 

cumünalas correspundentas. 
2 Davart l'oblig subjectiv da pajar impostas decida il consistori dal la 

corporaziun. 

Art. 6 

1 Las impostas da baselgia scadan insembel cullas impostas cumünalas. 
2 Ellas ston gnir pajadas insembel cullas impostas cumünalas. 

IV. Disposizuns finalas 

Art. 7 

1 Quista ledscha aintra in vigur als 1. schner 2009. 
2 Cull'entrada in vigur da quista ledscha sun abolidas tuot las disposiziuns 

d'oters relaschs chi stan in cuntradicziun cun quella. 

